
1.0 CEFNDIR 

 

Paratowyd y Gorchymyn arfaethedig mewn ymateb i amryfal geisiadau am 
gyfyngiadau parcio er budd diogelwch y ffyrdd ac i roi sylw i faterion rheoli traffig 
eraill. 

 
 Mae copi o’r Rhybudd o Gynnig sy’n manylu ar y cyfyngiadau arfaethedig 

ynghlwm. 
 
1.1  Yn y cyfnod ymgynghori cychwynnol, ni chafwyd gwrthwynebiadau i’r Gorchymyn 

Traffig arfaethedig.  
 
1.2  Nid yw’r Gwasanaethau Argyfwng wedi gwrthwynebu’r cynnig.  
 
1.3  Yn y cyfnod hysbysebu ffurfiol cafwyd gwrthwynebiadau mewn perthynas  ag 

eitemau 9.5,9.13,9.14 a  9.15.  (Copïau ynghlwm). 
 
1.3.1  Eitem 9.5 Porth Llechog - Ffordd Ddi-ddosbarth o Ffordd Rutland yr A5025 
 Sail y gwrthwynebiad yw bod disodli’r cyfyngiad tymhorol cyfredol gyda 

chyfyngiadau dim aros ar unrhyw adeg yn cael effaith andwyol ddifrifol ar eiddo’r 
achwynydd ac eiddo cyfagos. 

 
1.3.2  Eitem 9.13 Llandegfan - (a) Lôn yr Eglwys a (b) Lôn Ganol 
 Sail y gwrthwynebiad yw’r pryder a’r anhwylustod y byddai’r cynnig yn eu hachosi 

i’r achwynydd sy’n rhedeg busnes trin gwallt ac i gleientiaid sy’n ymweld â’r salon 
pe bai’r cynnig yn cael ei weithredu yn unol â’r Gorchymyn a hysbysebwyd, 
oherwydd prinder cyfleusterau parcio eraill. 

 
 
 
 
 



1.3.3  Eitem 9.14 Llangefni - B5109 Lôn Talwrn 
 Gwrthwynebiad ar sail diffyg lle parcio oddi ar y ffordd i drigolion Ucheldre pe bai’r 

cynnig yn cael ei weithredu fel y cafodd ei hysbysebu a’r anhwylustod i drigolion 
mewn oed mewn perthynas ag ymweliadau gan ofalwyr ac ymwelwyr eraill. 

 
1.3.4 Eitem 9.15 Rhosneigr - Lôn Traeth Llydan/Stryd Fawr – Ochr Ddwyreiniol  
 Cafwyd gwrthwynebiad llafar ar y safle yn ystod y cyfnod hysbysebu ar sail y 

byddai oddeutu 5 metr o’r cyfyngiad arfaethedig yn cael effaith andwyol ar y 
trefniadau parcio ar y stryd sydd wedi’u sefydlu ar ran o’r Stryd Fawr.  

 
2.0 Y SEFYLLFA AR HYN O BRYD  
 
2.1 Nid yw’r gwrthwynebwyr yn 1.3 yn fodlon fod y darpariaethau yn y Gorchymyn yn 

dderbyniol.  
 
2.2  Paratowyd cynnig diwygiedig mewn perthynas ag Eitem 9.5 Ffordd Porth Llechog 

a daethpwyd i gytundeb gyda’r gwrthwynebydd (Copi o’r cynllun diwygiedig cyf  
9.15 ynghlwm). 

 
2.3  Ystyrir bod y cynnig mewn perthynas ag Eitem 9.13 Llandegfan (a) Lôn yr Eglwys 

a (b) Lôn Ganol yn hanfodol er mwyn rhoi sylw i faterion diogelwch ffyrdd a rheoli 
traffig wrth gyffordd Lôn Ganol a Lôn yr Eglwys, Llandegfan. 

 
2.4  Eitem 9.14 Llangefni - B5109 Lôn Talwrn cafodd ei baratoi i ymateb i nifer o 

sylwadau a gafwyd ynghylch diogelwch y ffordd oherwydd parcio ar y stryd o flaen 
rhifau 17 - 23 Ucheldre. 

 Mae’r cynnydd yn y traffig i Ysgol y Graig wedi gwaethygu’r sefyllfa yn y lleoliad 
hwn ac ystyrir bod y cynnig yn hanfodol er budd diogelwch y ffordd.  

 
2.5  Er mwyn cynnal y ddarpariaeth parcio ar y stryd heb beryglu diogelwch y ffordd 

paratowyd cynnig diwygiedig yn cynnwys mân-newid mewn perthynas ag Eitem 
9.15 Rhosneigr - Lôn Traeth Llydan/Stryd Fawr, Ochr Ddwyreiniol. (Mae copi o’r 
cynllun diwygiedig cyf  9.15 ynghlwm). 

 
3.0 CASGLIAD 
 
3.1  Gweithredir cyfyngiadau arfaethedig er mwyn cynnal llif rhwydd o draffig ac i 

hyrwyddo diogelwch y ffyrdd.  Mae’r cynigion yn ceisio rhoi sylw i’r ardaloedd 
hynny lle codwyd materion rheoli traffig.  

 
3.2  Mater i’r Pwyllgor fydd penderfynu a ydyw’n teimlo bod y gwrthwynebiadau yn rhai 

y gellir eu cyfiawnhau ai peidio.  
 
4.0 ARGYMHELLION  
 
4.1 Cymeradwyo Eitem 9.5 Porth Llechog - Ffordd Ddi-ddosbarth o Ffordd A5025 

Ffordd Rutland ac Eitem 9.15 Rhosneigr - Lôn Traeth Llydan/Stryd Fawr - Ochr 
Ddwyreiniol yn unol â’r cynlluniau diwygiedig (Cyfeirnodau 9.5 a 9.15 ynghlwm). 

 
4.2 Bod y Pwyllgor, os yw’n fodlon nad yw’r gwrthwynebiadau mewn perthynas ag 

Eitem 9.13 Llandegfan - (a) Lôn yr Eglwys a (b) Lôn Ganol ac Eitem 9.14 Llangefni 
- B5109 Lôn Talwrn yn sylweddol ac nad ydynt yn adlewyrchu’r gefnogaeth 
gyffredinol, yn cymeradwyo’r cynnig yn unol â’r Gorchymyn a’r cynllun a 
hysbysebwyd.  



 
 

 
Adroddiad gan y Pennaeth Gwasanaeth (Priffyrdd a Gwastraff) 






















